Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Fehefin 2014, yn Y Sefydliad Coffa, Llanrug. 
       1.
Yn bresennol: Cyngh. Meirwen Lloyd (ML), Cyngh. Delyth Tomos (DT), Cyngh. Avril Jones (AJ), Cyngh. Meryl Green (MG), Cyngh. Goronwy Hughes (GH), Cyngh. Clifford Williams (CW), Cyngh. Nan Humphreys (NH), PCSO Sambrook ac Emma Williams (clerc).
Ymddiheuriadau: Cyngh. Alan Pritchard (AP), Cyngh. Dylan Jones (DJ), Cyngh. Richard Robinson (RR), Cyngh. Hefin Jones (HJ), Cyngh. Brian Jones (BJ) a’r Cyngh. Rhian Thomas (RhT).
Croesawodd ML bawb i’r cyfarfod yn enwedig PCSO Sambrook.
2.
Trafodaeth gyda PCSO Mike Sambrook: Dechreuodd ML drwy holi’r heddwas sut yr oedd yn dod ymlaen gyda dysgu Cymraeg a pha lefel yr oedd yn asesu ei hun. Dywedodd ei fod yn dechrau ar ei daith dysgu ac y byddai yn awyddus i fynychu’r dosbarthiadau dysgu Cymraeg yn y Sefydliad o fis Medi ymlaen wedi i ML ei hysbysu ohonynt.


Holodd ML pa mor aml bydd yr Heddlu yn cerdded o gwmpas y gymuned hon. Atebodd PCSO Sambrook mor aml ag y gallent ond ei bod yn anodd iawn gan fod yr ardal mae’n ei wasanaethu yn un mawr iawn. Maent yn dîm bychan sydd yn gwasanaethu ardal mor eang.

Gofynnodd ML os oedd PSCO Sambrook yn ymwybodol o’r lladrata diweddar yn CPD Llanrug Unedig. Dywedodd ei fod yn ymwybodol o hyn a’i fod yn ceisio cynorthwyo’r clwb gyda cais i dderbyn cit newydd i dîm newydd dan 18 oed sydd yn y broses o gael ei sefydlu. Fe gadarnhaodd hefyd ei fod ef ac eraill yn cerdded y cae pan yn gallu.


Holodd y PCSO os oedd problemau bellach yng nghae chwarae Nant y Glyn. Dywedodd pawb eu bod yn hapus gyda fan hyn.


Dywedodd y PCSO bod cwpwl o achosion o geir heb eu trethu ac wedi eu symud i ffwrdd wedi bod yng Nghwm y Glo. Ychwanegodd CW bod ceir yn parcio ar y ffordd tu allan i Tyddyn Elan ar Ffordd Crawia sydd yn ei gwneud yn anodd iawn i geir basio’r fan ac hefyd i gerddwyr wneud hyn yn ddiogel. Dywedodd y PCSO y byddai angen rhifau’r ceir cyn gallu gweithredu ac ar hyn, dosbarthodd gardiau cyswllt.


Dywedodd ML bod problem gyrru trwy Tan y Coed a Cheunant. Dywedodd y PCSO y byddai yn pasio’r wybodaeth yma ymlaen i adran arall o’r Heddlu.


Mynegodd NH mai prîf bryder y Cyngor hwn yw nad oes digon o bresenoldeb yr Heddlu ar strydoedd y gymuned. Dywedodd y PCSO y byddent yn ceisio dod yn amlach os y gallent. 


Aethpwyd ymlaen i drafod problem baw cŵn. Dywedodd y PCSO bod yr Heddlu yn gallu rhoi dirwy o £80 os ydynt yn gweld pobl ddim yn codi baw eu ci i fyny.


Cyn gadael, dywedodd y PCSO ei fod yn gobeithio y byddai yn gweld mwy o’r Cynghorwyr a’r gymuned yn y dyfodol a bod modd iddo ddweud yn fras wrth y Cyngor am droseddau’r ardal ond dim datgelu manylion personol am y troseddwyr. Ychwanegodd ei fod yn priodi yn mis Gorffennaf, felly fe fyddai yn ddiwedd Gorffennaf arno yn cysylltu.

Diolchodd ML i PCSO Sambrook am fynychu a gadawodd y cyfarfod.
3.
Datgan Buddiant Personol: Am ddatgelu buddiannau fel maent yn codi. 
4.
Cadarnhau Cofnodion: Nodwyd un gwall yng nghofnodion mis Mai – 20fed o Fai oedd y dyddiad cywir. Ac eithrio’r camgymeriad hwn, cadarnhawyd cofnodion cyfarfod mis Mai. 
5.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd ML nad oedd cwmni Celtic Souza byth wedi gweithredu. Penderfynwyd gadael y mater hwn nes y byddai DJ yn y cyfarfod nesaf.
· Dywedodd ML y byddai yn gofyn wrth HJ am eu harwain ar daith arall yn o fuan o gwmpas llwybrau cyhoeddus ardal Bryn Teg/Ceunant.

· Dywedodd GH ei fod wedi cysylltu gyda’r Cyn Gynghorydd Paul Rowlinson a’i fod wedi cael bwndeli o bapurau yn ymwneud a’r maes parcio ar sgwâr Llanrug. Roedd y dogfennau gwreiddiol yn dweud mai’r Cyngor Cymuned oedd perchnogion y maes parcio ond y gallai’r Cyngor Sir ei fabwysiadu ar ôl chwe mlynedd. Roedd y ddogfen wedi ei dyddio fel 8fed o Fedi, 1999. Roedd cofnodion yr adeg hefyd yn dweud ‘nad oedd ymrwymiad ariannol i’r Cyngor Cymuned’. Dywedodd GH y byddai yn dal ei afael ar y dogfennau ac yn cysylltu gyda Cyngor Gwynedd i ofyn ar ba sail oeddynt yn codi treth. Roedd GH hefyd wedi cysylltu gyda’r prisiwr ond nid oedd wedi cael ymateb hyd yma.
· Dywedodd ML nad oedd cwmni’r Cerrig Beddi wedi dod yn ôl ati am y pant yn y ddaear yn y fynwent ond nad oedd hi yn credu fod y pant wedi gwaethygu.
· Dywedodd y Clerc ei bod wedi pasio’r gŵyn am gyffuriau yn cael eu gwerthu ar hyd llwybr Nant y Glyn i’r Dirprwy Prif Arolygwr Gareth Pritchard a’i bod wedi ei hysbysu fod y gŵyn wedi ei phasio ymlaen ac y dylai rhywun ymateb yn fuan.
· Dywedodd ML bod problemau wedi codi i ddefnyddiwyr bysiau o ganlyniad i gwmni bysiau Padarn yn dod i ben gan nad yw’r gwasanaeth bellach mor aml a bod gwasanaeth wedi ei golli yng Ngheunant. Gofynnodd i bawb gadw llygaid ar y sefyllfa hwn ac i ysgrifennu at Cyngor Gwynedd os yn pryderu am hyn, yn enwedig os yw’r trefniadau am aros fel hyn am y tymor hir ac yn ystod y gaeaf pan mae’n nosi llawer cynt. Mae’r trefniadau cyfredol yn peri trafferthion i bobl sydd yn ceisio teithio i ac o’i gwaith.

· Dywedwyd fod yn rhaid bwrw ymlaen i dorri’r coed yng nghae chwarae Glanmoelyn. Penderfynwyd cael prisiau am y gwaith. Dywedodd ML fod ei brawd yn torri coed. Cytunodd pawb i gael pris ganddo. Dywedodd MG y byddai yn pasio manylion Ioan, oedd wedi gwneud gwaith i’r Cyngor o’r blaen, ymlaen i’r Clerc.
· Darllenodd ML sylwadau a dderbyniwyd gan Mr Gareth Williams yn cwyno bod y Cyngor wedi gwrthwynebu ei gais cynllunio diweddar yn Rhyd y Delyn, Ffordd Glanmoelyn. Nodwyd ei sylwadau.

· Nodwyd bod y Cynghorydd Dyfed Edwards wedi cadarnhau bod swyddi am fynd yng Nghyngor Gwynedd yn y dyfodol a’i bod am fod yn gyfnod anodd iawn dros y dwy flynedd nesaf.
6.  Cae Chwarae Cwm y Glo: Dywedodd AJ y byddai yn mynd i weld os yw’r postyn wedi ei osod ar lwybr y cae.
7.  Caeau chwarae Llanrug: Nant y Glyn a Glanmeolyn: Dim. 
8. Llwybrau Cyhoeddus: Penderfynwyd pasio’r gŵyn canlynol i’r Swyddog Llwybrau:
· Cliciad wedi torri ar ddwy giât Llwybr Ogwen.

9. Glanhau pentrefi Llanrug a Cwm y Glo: Penderfynwyd gofyn i Cyngor Gwynedd os byddent yn gallu gyrru fan o gwmpas y pentref gyda chwynladdwr.
10. Cynllunio:


Ceisiadau Newydd:

· C14/0366/23/LL: Adeiladu tŷ a mynedfa newydd – plot 5 cyn Garej Hafod,  Llanrug: Dim Gwrthwynebiad cyn belled a bod ceir yn cael eu parcio ar yr eiddo ac nid ar hyd Ffordd Llanberis.
· C14/0367/23/LL: Adeiladu tŷ a mynedfa newydd – plot 4 cyn Garej Hafod, Llanrug: Dim Gwrthwynebiad cyn belled a bod ceir yn cael eu parcio ar yr eiddo ac nid ar hyd Ffordd Llanberis.
· C14/0503/23/LL: Codi ty newydd a thanc septig – cynllun diwygiedig a ganiatawyd o dan cais rhif C11/1078/23/LL – Tir ger Llidiart y Rhos, Llanrug: Gwrthwynebu oherwydd pryderon am y fynedfa fydd ar ffordd beryglus Ffordd Llanberis. Hefyd yn pryderu am hawliau defnyddiwyr llwybr cyhoeddus cyfagos yn ystod ac wedi’r adeiladu.
· C14/0322/23/LL: Estyniadau yng nghefn yr eiddo – 7 Glanffynnon, Llanrug: Dim Gwrthwynebiad.
Penderfyniadau ar geisiadau cynllunio:

· C14/0321/23/LL: Creu mynedfa newydd – Rhyd y Delyn, Llanrug – Caniatawyd gydag amodau.
11. Cyllideb:
(a) Taliadau: 
Cyflog




101146
£240.00


DW Lewis



101147            £270.00


Cofeb Rhyfel Byd Cyntaf

101148
£200.00


Radio Ysbyty Gwynedd

101149
  £50.00


Stermat – Teclynnau codi sbwriel
101150
  £10.57


Yswiriant



101151
£878.92







         £1,649.49

        12.  Y Fynwent: 

(a) Diogelwch: Dywedodd ML bod defaid wedi bod yn y fynwent yn ddiweddar yn difrodi. Roedd hi a HJ wedi trafod hyn a HJ wedi cael gair gyda ffermwr cyfagos. Roedd y broblem yn ymddangos wedi mynd. Dywedodd ML ei bod wedi bod yn y fnwent yn crafu mwsog i ffwrdd a penderfynwyd rhoddi hysbyseb yn yr Eco yn gofyn am wirfoddolwyr i helpu i lanhau’r fynwent. Dywedodd CW a ML bod dim dŵr wedi bod yn yno yn ddiweddar. Holodd ML os oedd hi yn amserol bellach i adolygu rheolau’r fynwent yn enwedig o ystyried ei maint. Roedd pryder na fyddai yn ddigon mawr ar gyfer y dyfodol. Penderfynwyd i drafod hyn yn ystod yr Hydref.
(b) Cyffredinol: Anfoneb torri gwair Mai – Cytunwyd i’w thalu.
(c) Incwm Angladdau:    
 £0
13.
Heddlu: Gweler pwynt 2 uchod.
14.
Materion gan y Cynghorwyr:

· Dywedodd ML bod siop Galw Gwynedd wedi ei hagor yng Nghaernarfon a’i bod wedi bod yno i gwyno am y goeden sydd yn bylchu i’r ffordd o flaen Tyddyn Elan ac am lamp oedd wedi diffodd yn Bryn Moelyn. 
· Ebost gan y Cynghorydd Charles Jones am ei drafodaethau gyda Chyngor Gwynedd am wella diogelwch sgwar Llanrug er gwybodaeth.

15.
Gohebiaeth:

(a)
Oddi wrth Cyngor Gwynedd:

· Rhybudd Gorchymyn – Ffordd ddi-ddosbarth ger Tyn Gerddi, Cwm y Glo: Dywedodd AJ ei bod yn meddwl fod y gwaith wedi ei wneud eisioes.
· Anfoneb – Casglu gwastraff mynwent Llanrug £312: Cytunwyd i’w thalu.
· Ymateb gan Mr P Simpson – Rheolwr Gwasanaethau Stryd, i faterion a godwyd gan drigolion Cwm y Glo. Aeth AJ a copi o’r ebost gyda hi a gofnnodd i’r Clerc am basio copi ymlaen i’r Clerc.
(b)
Eraill:

(i)
Cais am gefnogaeth i ‘Mynyddoedd Pawb’: Penderfynwyd i gefnogi’r achos am ei bod yn bwysig iawn gwarchod enwau Cymreig ein hardaloedd. Penderfynwyd gyrru copi ymlaen i Mr Gareth Roberts rhag ofn y byddai ef hefyd eisiau cefnogi’r achos.

(ii)
Un Llais Cymru – Newyddlen Gwanwyn 2014/15.
(iii)
Gwahoddiad i gyfarfod Clwb Moduro Môn ac Arfon, 10fed o Orffennaf, 8yh yn ystafell Oakes, Plas Menai: Neb am fynychu.

(iv)
Un Llais Cymru – Cyfarfod Pwyllgor Arfon/Dwyfor a chyfarfod blynyddol, 19eg o Fehefin, 7:00yh, Yr Institiwt, Caernarfon: ML am fynychu.
15.  Materion Eraill:

Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Orffennaf 2014, am 7:00yh, Ysgol Gymuned Cwm y Glo.

